Sehlomathiso B
Taolo ea Pelehi

Mekhoa ea ho Thibela Boimana

Mahlale a litlhare a thehile mekhoa ea ho thibela boimana bakeng sa batho ba batlang ho
etsa ketso ea thobalano empa ba sa batle ho etsa bana. Lentsoe le sebelisoang bakeng sa
mekhoa ea ho thibela bokhachane ke lithibela-pelehi. Ho na le mekhoa e mengata ea ho
thibela pelehi:

1. Lipilisi tse thibelang *‘mele oa mosali ho hlahisa lehe le tla nka peo
2. Lipilisi tse etsang hore lehe le shoe kamor’a ho nka peo
3. Lisebelisoa tsa 'mele tse thibelang ped ho kena ho mosali

Ho na le nako ea matsatsi a seng makae khoeli khoeli ha mosali a le maemong a ho nka
peo. Banyalani ba ka ithuta tsela eo ‘mele oa mosali o sebetsang ka eona e le hore ba tle
ba gobe thobalano nakong eo mosali a kannang a nka peo ‘me ea e-ba moimana. Mokhoa
ona oa bone oa ho thibela boimana ha o nkuoe e le ho thibela.

Mabaka ao ka oona Batho ba Sebelisang Lithibela Pelei

Mekhatlo e meng e khothaletsa tSebeliso ea likhohlopo ho fokotsa ho ata ha mafu le ho
thibela boimana hara batho ba sa beheleng ketso ea bona ea thobalano meeli bakeng sa
molekane. TSebeliso ea lithibela-pelehi ka ntle ho lenyalo ha e buuoe mona. Bibele e nyatsa
ketso ea thobalano kantle ho lenyalo. Bakreste ba baEvangeli ba lumela hore tsela e
nepahetseng ea ho thibela mafu le ho gqoba boimana kantle ho lenyalo ke ka ho ipolokela
ketso ea thobalano bakeng sa lenyalo.

Ho na le mabaka a mangata ao ka oona baratani ba nyalaneng ba sebelisang lithibela:

e Boramahlale ba litlhare libakeng tse ngata ba khothaletsa tSebeliso ea lithibela
bakeng sa malapa a futsanehileng a sokolang ho holisa bana ba bangata, e le hore
bana ba seng ba kae ba tle ba tsoaloe.

e Ka nako e ‘ngoe baratani ba batla ho ema nakoana kamor’a hore ba nyalane pele ba
e-be le bana hobane ba batla ho boloka chelete kapa ho phahamisa maemo a bophelo
ba bona ka tsela e itseng.

e Baratani ba sebelisa lithibela ho lelefatsa nako lipakeng tsa tlhaho ea bana.

e Ka nako e ‘ngoe banyalani ba sebelisa lithibela hobane ba ikutloa eka ba na le palo
ea bana bao ba ba batlang ‘me ha ba sa batla ba ba bang.

e Ka linako tse ling mosali o ba le mathata a bophelo, ‘'me ngaka e mo eletsa hore a
sebelise lithibela-pelehi hobane ho ima ho ka ba kotsi ho eena le ho ngoana.



Ngangisano Hara Likereke Mabapi le Lithibela

Bibele ha e buoe ka ho hlaka ka hore na ho nepahetse kapa che ho leka ho thibela boimana.
Kereke ea Roma e K’hatholike e nyatsa tSebeliso ea lithibela-pelehi empa e lumella mokhoa
oa kemiso oa ho qoba boimana. Baeta-pele ba bang ba Kereke ea Orthodox ea Bochabela
ba hanyetsa thibelo ea bokhachane, empa eseng kaofela. Hara likereke tsa MaProstanta le
tsa Evangeli, ho na le lithuto tse sa tSoaneng.

Lintlha tse latelang li sebelisoa ke likereke tse ling e le mabaka a ho hanela lithibela. Kamor’a
ntlha ka ‘ngoe ke puisano e fanang ka kutloisiso e eketsehileng.

(1) Bana ke tlhohonolofatso ho tsoa ho Molimo le lebaka la lenyalo.

Thuto e mabapi le ho hloka bana e hlalosa tlhohonolofatso ea Molimo ho bana. Likereke tse
ling li lumela hore bohlokoa ba Molimo ho bana ke lebaka la ho thibela lithibela-pelehi.
Balumeli ba ba bang ba ka re haeba ba e-na le bana, ha se phoso ho thibela boimana bo
bong, haholo ha ho e-na le tSoenyeho ea bophelo kapa ligholotso moruong.

(2) Lithibela-pelei li sebelisoa ho sireletsa ketso tse litSila tsa thobalano ho litlamorao tsa
tsona.

Taba ea hore li ka sebelisoa bakeng sa ketso tse litSila ha se ea bohlokoa hakaalo tabeng
ea tSebeliso ea tsona ke baratani ba nyalaneng.

(3) Lithibela li etsa ketso ea thobalano e be ea boikhohomoso le ho hloka bohloeki ka ho
tlosa sepheo se setle sa molao oa thobalano, eleng ho ima bana.

Le hoja e le 'nete hore likamano tsa botona le botsSehali e ka ba tsa boithati kapa tse sa
hloekang, ke karolo ea kamano ea lenyalo, eseng feela ka morero oa ho emola bana (1
Bakorinthe 7:3-5). Bibele e re bolella hore banna le basali ba lokela ho sebeletsana ka tsela
ena.

(4) Lithibela pelehi li etsa hore boimana e be khetho ea motho ho e-na le khetho ea Molimo.

Likereke tse ling li lumela hore banyalani ba lokela ho tSepa Molimo hore o tla ba fa bana
bao ba lokelang ho ba le bona, ntle le ho leka ho laola nako kapa palo ea bana. Bakreste
ba bang ba ka re re na le boikarabelo ba ho etsa ligeto mabapi le likarolo tsohle tsa bophelo
ba rona, ‘'me re ka etsa ligeto mabapi le ho goba boimana haeba re leka ho latela lintho tse
tlang pele bophelong ba Bibele.

Taba ea Letsoalo

Hobane (1) Bibele ha e bue ka ho hlaka ka lithibela-pelehi ‘'me (2) balumeli ba ba evangeli
ba na le maikutlo a sa tSoaneng tabeng ena, balumeli ba lokela ho hlompha ligeto tsa
balumeli ba bang. Banyalani ba lokela ho etsa bo’nete ba hore ba ikokobelletsa Molimo le
ho latela lintho tse tlang pele bophelong ba Bibele, ebe ba rapella bohlale bo tsoang ho
Molimo ha ba etsa geto ena.



Ha bokhachane bo etsahala, ha ho geto e lokelang ho etsoa mabapi le hore na ngoana o tla
ba teng kapa che. Lengolo le hlakile hore ho fosahetse ho felisa bophelo ba ngoana ea e-
s’o tsoaloe. Kaha bophelo ba motho bo gala nakong ea kemolo, lipilisi tse thibelang lehe ho
phela ka mor’a ho emola li fosahetse. Banyalani ba khethang ho sebelisa lithibela-pelehi ba
lokela ho etsa bo’nete ba hore ba sebelisa ntho e thibelang bokhachane eseng ntho e bakang
lefu la lehe le emolisitsoeng.

